
Ed. 546. Frumvarp til laga [183. mál]
um breyting á lögum um Framkvæmdabanka íslands, nr. 17 10. febrúar 1953.

(Lagt fyrir Alþingi á 73. löggjafarþingi, 1954.)

1. gr.
Í stað orðanna ,,80 milljónir" i 2. málsgr. 9. gr. laganna komi: 175milljónir.

2. gr.
Lög þessi öðlast þegar gildi.

Athugasemdir við lagafrumvarp þetta.
Siðan lögin um Framkvæmdabankann voru sett, hefur hann tekið þrjú erlend

lán, samtals rúmar 27 millj. króna. Þá er og nú ráðgert, að bankinn annist um lán-
töku erlendis til fyrirhugaðrar sementsverksmiðju. Fjárhæð þess láns munvæntan-
lega verða 40-50 millj. któna. Enn fremur mun bankanum verða falið að leita eftir
erlendum lánum til raforkuframkvæmda þeirra. sem ráðizt verður i samkv. áætlun
ríkisstjórnarinnar i raforkumálum. Auk þessa verður svo á hverjum Uma að vera
fyrir hendi hæfileg ábyrgðarheimild i 9. gr. laganna um Framkvæmdabankann, til
þess að bankanum sé unnt að gegna hlutverki sinu lögum samkvæmt.

Af framangreindum ástæðum hefur ríkisstjórnin talið nauðsynlegt að hækka
ábyrgðarheimild þá, sem nú má samkvæmt 9. gr. laganna ekki vera hærri en 80 millj.
króna, i 175 milljónir.

Rétt er að geta þess, að með lögum nr. 92/1952 er rikisstjórninni heimilað að
taka 22 millj. króna lán handa stofnlánadeildum Búnaðarbanka íslands, Byggingar-
sjóði og Ræktunarsjóði. Þetta lán tók Framkvæmdabankinn með ábyrgð ríkissjóðs
samkv. 2. málsgr. 9. gr. laganna um Framkvæmdabanka. og fellur þvi heimild laga
nr. 92/1952 niður ónotuð. Enn fremur mun falla niður lántökuheimild ríkisstjórnar-
innar að fjárhæð 46 millj. króna í lögum nr. 35/1948, um sementsverksmiðju, sbr.
lög nr. 57/1950, ef Framkvæmdabankinn annast þá lántöku með ábyrgð ríkis-
stjórnarinnar samkv. 9. gr. laga nr. 17/1953.

Samanlagðar eldri lántökuheimildir, sem þannig falla niður, nema þvi 68
millj. króna.


